
zelatan 
Belarriak dituenak... 

Hona hemen hitzez hitz, eta euskal 
itzulpen hutsean, Glasgow-en argitara, 
eta «Ireland's War» deritzon irlandar 
aldizkarian, 28. alean, berriki irakur 
zitekeen Editoriala: 

«Bada garaia Britainia Nagusiak 
Eire-tik aldegin dezan. Hauxe izan zen 
IRA-ren mezua Eire-ko Oglaigh-ko bo-
luntariek Lisburn-en, 1988ko Ekai-
naren 6an, 6 britaindar soldadu hil zí-
tuztenean 1979z geroztik bere gale-
rarik larrienak ekarri zizkion Koroaren 
Armadari ekintza distiratsu hark. Eta 
berriro ere hauxe erakutsi zuen: Bri
tainia Nagusiak bere «mutilak» bere 
kabuz, nahita, ez baditu etxera itzul-
tzen, IRA-k bidaliko dituela zerral-
dotan gero eta kopuru handiagotan... 
Britaindar tropak Eire-tik behin eta be-
tirako joango ez direno, ez dute inon 
gordelelku segururik izango... Hautes-
kundeetako emaitzek, bestalde, urte 
hauetan ongi erakutsi dutenez, irlandar 
herriaren gehiengo garbi batek Bri
tainia Nagusiak gure herriaren kontra 
daraman gerla anti-demokratiko eta 
odoltsua amaitzea nahi du, indar oku-
patzaileak Eire-tik betiko erretiratuz... 
Arazo bakarra gaur, beraz, hau da: ia 
Britainia Nagusiak herri-orroa hori 
aditu nahi ote duen; ala, entzungor 
egiten duelako, IRA-k bere indarraren 
argudioa erabili beharko ote duen behin 
eta berriz. Erantzuna zein-nahi izanik 
ere, dena dela, gauza bat dago garbi: 
«garaia etorria dela Britainia Nagusia 
Eire-tik joan dadin». 

Hots, Thatcher-en gobernuak ez-en-
tzuna egiten du. Eta hilak eta sofrika-
rioak emendatuz doaz Eiren eta Bri
tainia Nagusian. Itsu batek ere halako 
batez Irlanda askatuko eta batuko dela 
ikus dezakeelarik... 

Besterik erantzun behar al da? 

